
శృంగారశాకుంతలము






గీ. మానసాంబుజకర్ణికామధ్యమునను,

     గొన్నిదినములు శశిమౌళిఁ గుదురుగొల్పి

     మీఁదిగాడ్పుఁ గ్రీగాడ్పుతో మేళవించి

     భానుశశిమార్గములు గట్టువఱపి తగను.113

శా. లీల న్మధ్యమనాడినా జమిలిగాలిం జొన్ప లావెక్కి యు

     త్కీలంబై యెగఁబ్రాకి చిద్గగనవీథిం జెంది యందున్న యా

     ప్రాలేయద్యుతిమండలంబు గరఁగింపం దత్సుధాసారముల్

     మూలం గూర్కెడు పాఁపకన్నె దెలుప న్మూర్ధాభిషేకంబునన్.

క. కరువలి దిరిఁగెడు తొల్లిటి

     తెరువులుచెడ నంతరరులఁ దెఱపి కనుకనిన్

     బరువులు వెట్టెఁడు తమతమ

     యిరవులు గోల్పడిరి పడిరి యెట్లనొ తారున్.

క. వశమై పంచమనాడియందుఁ బవనద్వంద్వంబు వర్తింపఁగా

     దశనాదంబులు సంభవించి మొరయ న్దాన న్సదానందుఁడై

     యశనాయానలపీడయు న్మఱియు దైన్యాదైన్యము ల్లేక యా

     శశిజూటుండును దాను దానయయి విశ్వామిత్రుఁ డిట్లుండఁగన్.

మ. అవనీచక్రము గ్రుంగె, నింగి ఘనగర్జాడంబరం బయ్యెఁ, జి

     క్కువడెఁ జుక్కలు డుల్లె దిక్కరులు సంక్షోభించెఁ గుంభీనస

     ప్రవరుం డుల్కిఁ దలంకె ధాత వగిలెం బ్రహ్మాండభాండంబు, బి

     ట్టవిసెన్ నిర్జరరాజధాని, వడి నూటాడె న్మహాశైలముల్.
117

వ. ఇట్లు విశ్వాధికుండగు విశ్వామిత్రుండు తపంబు సేయ భీతుండై పురు

     హూతుం డెంతయు నంతరాయంబు నొందింప నిలింపచంపకగంధులందు

     నెవ్వరు గలరోయని సమీపంబునం గొలిచియున్న [1]నిర్జరజనంబు నవలో

     కించి.

	↑ స్త్రీజనంబు

		 ఈ పేజీలో చివరి మార్పు 8 అక్టోబరు 2021న 23:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

